ԱՄՓՈՓԱԹԵՐԹ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈԿՏԵՄԲԵՐԻ 8-Ի N 1179-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Առողջապահության նախարարություն
	02.07.2025թ․ թիվ ԱԱ/03.1/21593-2025

	Հայտնում եմ, որ «Հայաuտանի Հանրապետության կառավարության 2015 թվականի հոկտեմբերի 8-ի N 1179-Ն որոշման մեջ փոփոխություն կատարելու մասին կառավարության որոշման նախագծի 3-րդ կետը, սահմանում է, որ Օրենքով նպաստի իրավունք ունենալու դեպքում ծառայությունը շահառուին նպաստը նշանակում և վճարում է ինքնաշխատ եղանակով էլեկտրոնային առողջապահության համակարգից օրենքով սահմանված կարգով ստացված՝ հղիության և ծննդաբերության վերաբերյալ տեղեկատվության (տվյալների) հիման վրա, եթե այդ տվյալներն ստացվել են հղիության և ծննդաբերության արձակուրդի իրավունք ունենալու ժամանակահատվածի (140 օրվա) ընթացքում, սակայն համաձայն ՀՀ կառավարության 2011 թվականի հուլիսի 14-ի «Ժամանակավոր անաշխատունակության և մայրության նպաստների մասին» Հայաստանի Հանրապետության օրենքի կիրարկումն ապահովելու մասին» թիվ 1024-Ն որոշման հավելված 5-ի 34-րդ կետի հղիության և ծննդաբերության արձակուրդի ժամանակահատվածը բարդ ծննդաբերության դեպքում կազմում է 155 օր, իսկ միաժամանակ մեկից ավելի երեխաներ ծննդաբերելու դեպքում 180 օր:
Առաջարկում ենք նախագծում ներառել նաև բարդ ծննդաբերության և միաժամանակ մեկից ավելի երեխաներ ծննդաբերելու դեպքերի ամբողջական արձակուրդի իրավունք ունենալու ժամանակահատվածը:
	Առաջարկությունը չի ընդունվել։
Առաջարկը չի համապատասխանում «Պետական նպաստների մասին» օրենքի 23.1-ին հոդվածի 1-ին մասի 3-րդ կետին։
Չաշխատող անձանց տրվող մայրության նպաստի իրավունքը սահմանված է «Պետական նպաստների մասին» օրենքի 23.1-ին հոդվածի 1-ին մասի 3-րդ կետով, իսկ նույն հոդվածի 3-րդ մասով սահմանված է, որ չաշխատող անձանց դեպքում հղիության և ծննդաբերության արձակուրդի իրավունք ունենալու ժամանակահատվածը կազմում է 140 օր (70 օր հղիության, 70 օր ծննդաբերության):
Ըստ այդմ, օրենքով արդեն իսկ սահմանված են մայրության նպաստի ժամանակահատվածը։

	2. Պետական եկամուտների կոմիտե
	30.06.2025թ․ թիվ 01/3-3/41447-2025

	
ՀՀ պետական եկամուտների կոմիտեն քննարկել է Հայաuտանի Հանրապետության կառավարության 2015 թվականի հոկտեմբերի 8-ի N 1179-Ն որոշման մեջ փոփոխություն կատարելու մասին կառավարության որոշման նախագիծը, որի վերաբերյալ հայտնում ենք, որ առաջարկություններ չկան։

	Ընդունվել է ի գիտություն։

	3. ՀՀ կենտրոնական բանկ
		17.07.2025թ․ թիվ 15.1-07/613-25

	Ուսումնասիրելով Ձեր կողմից ներկայացված «Հայաստանի Հանրապետության կառավարության 2015 թվականի հոկտեմբերի 8-ի թիվ 1179-Լ որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ)՝ Հայաստանի Հանրապետության կենտրոնական բանկը հայտնում է, որ Նախագծի վերաբերյալ առաջարկություններ և դիտողություններ չունի:
	Ընդունվել է ի գիտություն։

	4. ՀՀ ֆինանսների նախարարություն
	14.07.2025թ․ 01/34-2/15177-2025

	Ձեր 24.06.2025թ. N ՆՄ/ԱԳ-1-4/17368-2025 գրությամբ ներկայացված՝ «Հայաuտանի Հանրապետության կառավարության 2015 թվականի հոկտեմբերի 8-ի N 1179-Ն որոշման մեջ փոփոխություն կատարելու մասին ՀՀ կառավարության որոշման նախագծի վերաբերյալ հայտնում ենք, որ առաջարկություններ չունենք։

	Ընդունվել է ի գիտություն։

	5. ՀՀ արդարադատության նախարարություն (փորձագիտական եզրակացություն)
	15.08.2025թ․ թիվ /27.1/36261-2025

	1. Հայաստանի Հանրապետության կառավարության 2015 թվականի հոկտեմբերի 8-ի N 1179-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով նախատեսվում է Հայաստանի Հանրապետության կառավարության 2015 թվականի հոկտեմբերի 8-ի N 1179-Ն որոշումը (այսուհետ՝ Որոշում) շարադրել նոր խմբագրությամբ, մինչդեռ Նախագծին կից ներկայացված հավելվածով նոր խմբագրությամբ է շարադրվում միայն Որոշման հավելվածը։
	Ընդունվել է։
Նախագծի 1-ին կետը խմբագրվել է և նոր խմբագրությամբ շարադրվել է որոշման N 1 հավելվածը։   

	2. Նախագծի 2-րդ կետի հրապարակմանը բառից առաջ անհրաժեշտ է լրացնել պաշտոնական բառը՝ նկատի ունենալով Նորմատիվ իրավական ակտերի մասին օրենքի 23-րդ հոդվածի 1-ին մասի կարգավորումները։
	Ընդունվել է։
Նախագծի 2-րդ կետը հրապարակմանը բառից առաջ լրացվել է պաշտոնական բառով։

	3. Նախագծի 3-րդ կետի մինչև 2025 թվականի սեպտեմբերի 1-ը ժամկետն առաջարկում ենք վերանայել և ծրագրային ապահովման մշակման և ներդրման համար նախատեսել առավել իրատեսական ժամկետներ։
	Ընդունվել է ի գիտություն։
Ծրագրային ապահովման մշակման և ներդրման աշխատանքներն ընթացքի մեջ են և կավարտվեն սահմանված ժամկետում։ 
Բացի դրանից, խնդրո առարկա ժամկետը նախատեսված է օրենքով։

	4. Նախագծի հավելվածի 5-րդ կետում անհրաժեշտ է հստակեցնել, թե ում կողմից ներկայացրած դիմումի հիման վրա է ծառայության ցանկացած տարածքային կենտրոն նպաստը նշանակելուց հետո անձի մահվան պատճառով չվճարված նպաստի գումարը վճարվում։
	Ընդունվել է ի գիտություն։
Դիմումը կարող է ներկայացնել ինչպես շահառուն, այնպես էլ այլ անձ՝ տես հավելվածի 7-րդ կետի 6-րդ ենթակետը։

	5. Նախագծի հավելվածի 6-րդ կետն անհրաժեշտ է վերանայել, քանի որ այն ներկայացված է Track changes տարբերակով։
	Ընդունվել է ի գիտություն։
Նախագծի հավելվածի 6-րդ կետը վերանայվել է։

	6. Նախագծի հավելվածի 7-րդ կետի 6-րդ ենթակետում պարզաբանման կարիք ունի շահառու չհանդիսացող այլ անձ ձևակերպումը, քանի որ անհասկանալի է, թե ով է այդ անձը` նկատի ունենալով, որ հավելվածի 2-րդ կետի 1-ին և 2-րդ ենթակետերի համաձայն՝ շահառուն այն չաշխատող անձն է (ում նշանակվում է նպաստը) կամ դիմողը, ում պետք է նշանակվի նպաստը, իսկ դիմողը՝ մահվան պատճառով չվճարված նպաստի գումարը վճարելու դիմում ներկայացրած անձը։
	Ընդունվել է։
Նախագծի հավելվածի 2-րդ կետի 2-րդ ենթակետը շարադրվել է հետևյալ խմբագրությամբ․
«2)	շահառու՝ չաշխատող անձ (ում նշանակվում է նպաստը) կամ անձ, ում պետք է նշանակվի մահվան պատճառով չվճարված նպաստի գումարը.»։

	7. Նախագծի հավելվածի 8-րդ կետի 3-րդ ենթակետի դատարանի բառից առաջ անհրաժեշտ է լրացնել ուժի մեջ մտած բառերը։

	Ընդունվել է։
Նախագծի հավելվածի 8-րդ կետի 3-րդ ենթակետում լրացումը կատարվել է։



[bookmark: _GoBack]
